
“SELAWAT SUATU TUNTUTAN”.1

Muslimin yang dirahmati Allah sekalian,

Saya berpesan pada diri saya dan sekalian yang hadir, marilah sama-sama
kita berusaha sebaik mungkin untuk menunaikan segala perintahnya dan berusaha
menjauhi laranganNya. Mudah-mudahan kita semua beroleh kejayaan di dunia dan
di akhirat.

Khutbah hari ini bertajuk “SELAWAT SUATU TUNTUTAN".

Hadirin yang dirahmati Allah sekalian,

Bulan Rabi'ul Awwal sudah tidak asing lagi untuk kita kenali sebagai bulan
kelahiran Rasulullah SAW. Seorang insan mulia yang dipilih oleh Allah yang
membawa rahmat untuk sekalian alam. Walaupun kita tidak pernah bertemu baginda
yang menjadi penyejuk mata, walaupun kita tidak pernah bertentang mata untuk
melihat keindahan rupa wajahnya, walaupun kita tidak pernah merasai kelembutan
dan keindahan kulitnya, namun, nama baginda sentiasa kita sebut tatkala

berselawat keatas baginda di dalam solat.

Hadirin sekalian,

Muhammad SAW suatu nhama yang tidak pernah diberikan kepada sesiapa
sebelumnya. Muhammad SAW bermaksud yang dipuji dan padanya juga terdapat
maksud paling banyak dipuji. Malah Allah SWT mengangkat serta memuliakan nama

Muhammad melebihi nama- nama yang lain.

Firman Allah SWT dalam surah Al- Insyirah ayat 4:
o . Y -2%
5\~ $ .

‘Dan Kami telah meninggikan bagimu: sebutan namamu (dengan

mengurniakan pangkat Nabi dan berbagai kemuliaan)?”

Allah SWT memuliakan Rasulullah SAW dengan nama baginda akan disebut
oleh orang yang beriman selagi bumi ini masih ada. Setiap masa dan ketika tidak
pernah putus alam ini dari menyebut nama Rasulullah SAW. Allah SWT
memerintahkan orang yang beriman agar sentiasa berselawat ke atas Rasulullah
SAW. Firman Allah SWT dalam surah al-Ahzab ayat 56:

“Sesungguhnya Allah dan para malaikatnya berselawat kepada Nabi, oleh itu
wahai orang-orang yang beriman hendaklah kamu mengucapkan selawat dan salam

kepadanya”.

Allah SWT telah memuliakan Baginda Rasulullah SAW melebihi dari segala
yang lain, sehinggakan nama Allah dan nama Rasulullah SAW disebut bersama. Ini
dapat kita buktikan dalam ungkapan syahadah, ungkapan azan dan igamah, malah
menjadi salah satu rukun khutbah Jumaat iaitu berselawat keatas Rasulullah SAW.
Sehinggakan suatu majlis yang tidak terkandung selawat keatas baginda Rasulullah

SAW pun akan di ancam dengan azab dari Allah SWT.

Hadis daripada Abu Hurairah RadiAllahu Anhu bahawa Rasulullah SAW

bersabda :

“Tidaklah duduk suatu kaum di dalam suatu majlis sedang mereka tidak
mengingati Allah dan berselawat kepada Nabi mereka, melainkan Allah akan
menyeksa mereka dan jika Allah kehendaki Allah akan mengampuni mereka.”

(Riwayat al-Tirmizi).

Hadirin yang dirahmati Allah,

Betapa pentingnya kehidupan kita untuk sentiasa berselawat keatas
Rasulullah SAW, sehinggakan orang yang tidak berselawat ke atas Rasulullah SAW

selepas nama baginda di sebutkan maka dia disifatkan sebagai orang yang hina.

15

Hadis daripada Abu Hurairah RadiAllahu Anhu bahawa Rasulullah SAW bersabda:

“Amatlah hina seseorang itu apabila disebutkan namaku tetapi dia tidak
berselawat ke atasku”
(Riwayat Muslim).

16

Hadirin sekalian,

Mencintai Rasulullah SAW bukanlah suatu cinta biasa, merindui Rasulullah
SAW juga bukanlah suatu perasaan yang boleh dibuat-buat. lanya lahir dari

perasaan hati yang tulus ikhlas, hati yang suci murni. Seorang kekasih pasti akan

selalu meyebut dan mengingati kekasihnya.

Pepatah arab ada mengatakan :

“Sesiapa yang mencintai kepada sesuatu, pasti sering menyebutnya.”

Justeru, pada hari dan bulan yang penuh barakah ini dan sepanjang tahun,
marilah kita bersama- sama memperbanyakkan selawat dan salam kita kepada
Rasulullah SAW

19

Ini merupakan saranan dari Rasulullah SAW melalui hadis daripada Abu Umamah
RadiAllahu Anhu bahawa Rasulullah SAW bersabda:

“Perbanyakkanlah berselawat ke atasku pada setiap hari Jumaat.
Sesungguhnya selawat yang dibaca oleh umatku akan dibentangkan kepadaku
pada setiap hari Jumaat. Sesiapa yang paling banyak berselawat ke atasku, maka
dia akan berada paling hampir denganku (di dalam Syurga).”

(Riwayat al-Baihaqi).

Hadirin yang dikasihi Allah sekalian,

Mengakhiri khutbah pada kali ini, khatib menyeru dan mengajak seluruh umat
Islam supaya menghayati beberapa pengajaran berikut untuk dijadikan sebagai

pedoman hidup kita:

1. Umat Islam wajib meyakini bahawa Nabi Muhammad SAW adalah pesuruh
Allah. Rasul utusan terakhir dan tiada Rasul lain selepasnya.

2. Umat Islam hendaklah sentiasa memperbanyakkan selawat dan salam
keatas baginda Rasullullah SAW agar beroleh syafaat di akhirat kelak.

3. Umat Islam hendaklah mengikuti segala ajaran baginda Rasulullah SAW.

22

“Sesungguhnya pada diri Rasulullah itu adalah contoh ikutan yang baik (untuk
diamalkan) bagi sesiapa yang berharap untuk bertemu Allah dan hari akhirat (dalam
keredhaan-Nya) serta banyak berzikir kepada Allah’. 24

KHUTBAH KEDUA

Hadirin yang berbahagia,

Marilah kita bersatu atas dasar akidah Islam yang pasti dan disimpul mati.
Bersatu dalam apa jua situasi, bersatu teguh menghadapi persekitaran dan
ancaman musuh yang terang dan terselindung. Bersatunya umat Islam adalah

4

kekuatan paling dasar ke arah pembinaan Khaira Ummah (umat terbaik). Umat Islam
berhak untuk berbeza pendapat, apalagi dalam soal urusan duniawi, namun umat
Islam hendaklah terus bersatu dalam fikrah dan kefahaman mengikut garis rentas
kalimah <l Y| 4| ¥, prinsip-prinsip penegasan al-Quran dan al-Hadis serta prinsip

persaudaraan Islam yang kukuh.

Hadirin yang berbahagia,

Dalam usaha kita memutuskan rantaian Covid-19 ini, setiap Jemaah diminta
terus berdisiplin dan wajib mematuhi Prosedur Operasi Standard (SOP) yang telah
ditetapkan oleh pihak JAIS khususnya mengambil wuduk di rumah, membawa | 5
sejadah masing-masing, memakai pelitup muka (face mask) ketika hadir di Masjid
dan Surau serta mengamalkan penjarakan fizikal. Bagi mereka yang tidak sihat

adalah dilarang sama sekali untuk melaksanakan solat di Masjid dan Surau.

Ya Allah, Engkaulah Tuhan yang Maha Berkuasa, kami bersyukur kehadrat-Mu
yang telah mengurniakan rahmat dan keberkatan kepada negeri ini yang terus
sejahtera dan maju, serta rakyatnya bersatu padu, dibawah naungan dan pimpinan
raja kami sebagai Ketua Agama Islam di negeri ini. Ya Allah, lindungilah kami
daripada bala bencana dan wabak penyakit seperti Covod-19.

